
Ganga Stava 4

க³ங்கா³ஸ்தவ: 4

ஸுவேணிநிர்தூ⁴தமநோஜ்ஞப்⁴ரு’ங்கா³ மஜ்ஜத்ஸுரீகுங்குமபங்கபிங்கா³ ।
பாபாக்³நிநிர்வாபணத³க்ஷப⁴ங்கா³ க³ங்கா³ மமாங்கா³ந்யமலீகரோது ॥ 1॥
ப⁴கீ³ரதே²நாதிதபஸ்விநா புரா ஸம்ப்ரார்தி²தா ஸத்³க³தயே பித்ரூ’ணாம் ।
தி³வோ பு⁴வம் ப்ராப்ய ஜநாந் புநாநா க³ங்கா³ மமாங்கா³ந்யமலீகரோது ॥ 2॥
ஸ்வச்ச²ம் ஜநாநாம் ஹ்ரு’த³யே கரோமி மத்³த³ர்ஶநஸ்நாநக்ரு’தாமிதீவ ।
விபோ³த⁴நார்த²ம் ஸ்ப²டிகாச்ச²காயா க³ங்கா³ மமாங்கா³ந்யமலீகரோது ॥ 3॥
ஸ்வாச்ச்²யேந மாது⁴ர்யவஶேந சாம்போ⁴ யதீ³யமேவார்ஹதி ஸர்வலோகை: ।
க்ஷீராதி³ஶப்³தை³ரபி⁴தே⁴யதாம் ஸா க³ங்கா³ மமாங்கா³ந்யமலீகரோது ॥ 4॥
ஸ்மராரிணா ஸந்ததமம்பி³காயா ஈர்ஷ்யாஸ்பதே³மூர்த்⁴ந்யுபலால்யமாநா ।
அஶேஷகல்யாணகு³ணைகபூ⁴மி: க³ங்கா³ மமாங்கா³ந்யமலீகரோது ॥ 5॥
மத³ங்க்⁴ரிபா⁴ஜாம் மகரத்⁴வஜோத்தா²ம் பீடா³ ப⁴வேந்நேதி விபோ³த⁴நாய ।
குர்வத்யத⁴ஸ்தாத்³ த்⁴வஜமஸ்ய யா ஸா க³ங்கா³ மமாங்கா³ந்யமலீகரோது ॥ 6॥
ஸ்வயம் ப்⁴ரமாட்⁴யாபி நிமஜ்ஜதாம் ந்ரு’ணாம் நிவாரயந்தீ நிகி²லம் ப்⁴ரமௌக⁴ம் ।
ஜ்ஞாநப்ரதா³நேந மஹாவதா³ந்யா க³ங்கா³ மமாங்கா³ந்யமலீகரோது ॥ 7॥
ஶிவம் பதிம் ஸப்தமவாப்துகாமா ஸப்தாக்ரு’திர்யா ஸ்வயமப்யபூ⁴த் ஸா ।
பதிவ்ரதாநாம் து⁴ரி கீர்தநீயா க³ங்கா³ மமாங்கா³ந்யமலீகரோது ॥ 8॥
ரத:² ஶரீரம் ஶ்ருதிஷு ப்ரஸித்³த⁴ம் ரதீ² து தத்³வாந்த்ஸகல: க்ரு’பாயா: ।
பா⁴கீ³ மமேதி ப்³ருவதீ ஸ்வநாம்நா க³ங்கா³ மமாங்கா³ந்யமலீகரோது ॥ 9॥
ந்ரு’ணாம் ஶரீரத்ரயஶோத⁴நார்த²ம் மார்கை³ஸ்த்ரிபி⁴ர்யா ப்ரவஹத்யஜஸ்ரம் ।
நிர்ஹேதுகாருண்யபயோநிதி: ⁴ ஸா க³ங்கா³ மமாங்கா³ந்யமலீகரோது ॥ 10॥
க³ங்கா³யா த³ஶகம் நித்யம் பட²தாம் ப⁴க்திதோ ந்ரு’ணாம் ।
விஶுத்³தி⁴ம் மநஸோ த³த்³யாத் க³ங்கா³ஸங்கே³ந முக்திதா³ம் ॥ 11॥
பத³நதஸுரவரப்³ரு’ந்த³ம் மத³நாரிஶிர:ஸ்ரஜம் விஜிதகுந்த³ம் ।

ஸததம் மங்க³ளகந்த³ம் வந்தே³ மது⁴ரிபுபதா³ப்³ஜமகரந்த³ம் ॥ 12॥
து⁴நோது மம து³ஷ்க்ரு’தம் ப³ஹுஜநு:ஶதைரார்ஜிதம்
தி⁴நோது மம மாநஸம் ஸகலஸௌக்²யஸந்தோ³ஹிநீ ।
து⁴நோது ஸகலவ்யதா:² ஶிவஶிரோவிபூ⁴ஷாயிதா
தநோது மம ஶம் தநோ:ஸபதி³ ஶந்தநோரங்க³நா ॥ 13॥
இதி ஶ்ரீஶ‍்ரு’ங்கே³ரீபீடா²தீ⁴ஶ்வர-ஶ்ரீமஜ்ஜத³கு³ருஶங்கராசார்ய-
ஶ்ரீமத்ஸச்சிதா³நந்த³ஶிவாபி⁴நவந்ரு’ஸிம்ஹபா⁴ரதீ-பூஜ்யபாத³ஶிஷ்யை:
ஶ்ரீமஜ்ஜத³கு³ரு-ஶ்ரீசந்த்³ரஶேக²ரபா⁴ரதீமஹாஸ்வாமிபி:⁴ க்ரு’தோ க³ங்கா³ஸ்தவ:

ஸம்பூர்ண: ॥

